SOALAN-SOALAN LISAN
MESYUARAT PERTAMA TAHUN KEEMPAT
DEWAN NEGERI YANG KELIMA BELAS PERAK DARUL RIDZUAN

PERSIDANGAN KEEMPAT
17 APRIL 2026 (JUMAAT)

1. YB WASANTHEE A/P SINNASAMY (HUTAN MELINTANG)

PEMBANGUNAN SETEMPAT

Bagaimanakah Kerajaan Negeri merancang untuk memastikan Hutan Melintang
terus menikmati pembangunan yang seimbang dan inklusif agar tidak ketinggalan
berbanding kawasan-kawasan lain di negeri ini?

a) Apakah indikator atau ukuran yang digunakan oleh Kerajaan Negeri bagi
menilai tahap pembangunan sesuatu kawasan termasuk Hutan Melintang?

2. YB ENCIK ROSLI BIN ABD RAHMAN (PASIR PANJANG)

Selaras dengan keputusan Kementerian Pelajaran Malaysia membuka peluang
kepada kanak-kanak berusia 6 tahun memasuki Tahun 1 pada 2027.

Apakah perancangan Kerajaan Negeri untuk memastikan fasiliti pengajaran dan
pembelajaran mencukupi untuk kegunaan pelajar dan adakah sekolah-sekolah
rendah diberi jaminan untuk mendapat bilangan guru yang mencukupi bagi
melaksanakan inisiatif ini?

3. YB PUAN THULSI THIVANI A/P MANOGARAN (BUNTONG )

Keadaan banijir yang berlaku di Buntong dan Manjoi semasa perayaan Tahun
Baharu Cina dan sejurus sebelum bulan puasa bermula telah mengakibatkan
kerugian yang besar dan kehilangan harta benda yang serius. Antara kawasan
yang terkesan teruk di Buntong adalah Kampung Baru Buntong dan Taman
Merdeka di mana paras air naik sehingga ke 4 kaki dan hampir 100 buah rumah
terkesan.

i. Apakah punca utama banijir tersebut dan apakah perancangan kerajaan negeri
untuk membantu mengelakkan bencana seperti ini daripada berlaku sekali
lagi?

ii. Adakah kerja-kerja pembangunan di hulu Sungai Pari mengakibatkan
kedalaman sungai semakin cetek dan menyebabkan paras air di Sungai Pari
naik sehingga ke paras yang berbahaya?

iii. Adakah terdapat mekanisme di mana jika paras air sungai berada pada tahap
merbahaya seperti yang berlaku pada petang 16 Februari 2026, adakah
terdapat sistem amaran yang boleh memberikan amaran kepada penduduk
yang tinggal di kawasan berisiko tinggi?



4. YB ENCIK MUHAMMAD ZULFADLI BIN ZAINAL (SLIM)

Nelayan darat ialah individu yang menjalankan aktiviti penangkapan ikan di
perairan darat, seperti sungai, tasik, empangan dan kolam. Berbeza dengan
nelayan laut terbuka.

1. Apakah jumlah sebenar nelayan darat yang berdaftar di negeri Perak, serta
apakah bentuk pengiktirafan rasmi yang diberikan kepada golongan ini sebagai
sebahagian daripada penyumbang kepada sektor perikanan negeri?

2. Apakah langkah menyeluruh dan bersepadu Kerajaan Negeri dalam
menangani masalah utama nelayan darat seperti pencemaran sungai,
kemerosotan sumber ikan serta pendapatan yang tidak stabil?

3. Sejauh mana keberkesanan tindakan penguatkuasaan terhadap pihak yang
mencemarkan sumber air seperti di Sungai Perak sehingga menjejaskan
kelangsungan hidup nelayan darat?

5. YB DR ABDUL AZIZ BIN BARI ( TEBING TINGGI)

Alhamdulilah seperti yang kita semua tahu sektor pelancongan negeri Perak
kelihatan semakin berkembang dan kemasukan pelancong semakin aktif. Namun
begitu, seperti yang kita sedia maklum pemain industri seperti agensi
pelancongan memainkan peranan besar dalam industri pelancongan negara dan
dapat memperbanyakkan peluang pekerjaan yang lebih profesional. Soalan saya
apakah tindakan yang diambil oleh kerajaan negeri Perak bagi memperbanyakkan
lagi perkhidmatan pelancongan dan produk pelancongan yang lebih mesra agensi
pelancongan?

6. YB ENCIK MOHD HAFEZ BIN SABR ( MANJOI)

PERUMAHAN

a) Apakah usaha yang telah dilaksanakan oleh Kerajaan Negeri dalam membantu
pemilikan rumah mampu milik terutamanya dari aspek pinjaman perumahan
diperolehi oleh kebanyakan golongan berpendapatan rendah?

b) Adakah Kerajaan mempunyai cadangan mempermudahkan permohonan
Penyewaan Program Perumahan Rakyat (PPR) terutamanya bagi golongan
Belia dan B40 ?

7. YB DR MOHAMAD YUSRI BIN BAKIR ( AYER KUNING )

Beberapa kawasan dalam DUN Ayer Kuning dikenal pasti mengalami masalah
liputan internet dan telekomunikasi yang lemah sehingga menjejaskan aktiviti
harian penduduk, termasuk urusan pembelajaran dalam talian, perniagaan digital
serta komunikasi asas. Dilaporkan bahawa sebanyak 27 lokasi di kawasan ini
mempunyai tahap liputan yang tidak memuaskan, sekali gus menimbulkan
kebimbangan dalam kalangan penduduk luar bandar yang bergantung kepada

capaian internet untuk urusan pendidikan, ekonomi dan perkhidmatan kerajaan
digital.

1. Apakah jumlah sebenar lokasi dalam DUN Ayer Kuning yang dikenal pasti
mempunyai liputan internet yang lemah ketika ini?

2. Apakah status pelaksanaan projek penambahbaikan liputan telekomunikasi di
kawasan yang terjejas tersebut?

3. Bilakah sasaran masa yang ditetapkan untuk menyelesaikan masalah liputan
internet lemah di kawasan DUN Ayer Kuning?

YB ENCIK CHOONG SHIN HENG ( CHENDERIANG )

Penyediaan Ambulans Pacuan Empat Roda (4WD) untuk Kawasan Pedalaman di
kawasan DUN Chenderiang.

a) Apakah usaha yang telah dan akan diambil oleh kerajaan bagi menyediakan
kemudahan ambulans pacuan empat roda (4WD) untuk kawasan pedalaman
di sekitar DUN Chenderiang, khususnya bagi membantu penduduk yang
menghadapi kesukaran mendapatkan perkhidmatan kecemasan akibat
keadaan jalan yang sukar dilalui oleh ambulans biasa?

b) Bilakah perkhidmatan Ambulans biasa akan beroperasi di Klinik Kesihatan
Batu 17, Jalan Pahang?

YB ENCIK AZIZI BIN MOHAMED RIDZUWAN (LUBOK MERBAU)

Aktiviti pengkuarian di beberapa kawasan di negeri Perak menimbulkan
kebimbangan terhadap kesan alam sekitar serta keselamatan komuniti
berhampiran. Apakah langkah kerajaan negeri bagi memastikan aktiviti kuari yang
dilaksanakan kekal terkawal dan mengikut piawaian yang telah ditetapkan?

YB ENCIK ONG SENG GUAN ( POKOK ASSAM)

Isu pengurusan sisa pepejal serta operasi tapak pelupusan sampah mempunyai
kesan langsung terhadap alam sekitar, kesihatan awam serta kesejahteraan
penduduk setempat.

a) Apakah status terkini operasi dan kapasiti tapak pelupusan sampah di
Matang, Taiping, serta sejauh manakah ia mampu menampung jumlah sisa
pepejal semasa?

b) Apakah langkah yang diambil oleh Kerajaan Negeri bagi memastikan
pengurusan tapak pelupusan tersebut dilaksanakan secara lebih sistematik,
selamat dan mesra alam?

c) Apakah perancangan jangka panjang Kerajaan Negeri berhubung tapak
pelupusan sampah di Matang, termasuk usaha mengurangkan

kebergantungan kepada tapak tersebut melalui program pengurangan sisa,
kitar semula atau teknologi pengurusan sisa yang lebih mampan?

YB DATO' ZAINOL FADZI BIN PAHARUDIN ( SUNGAI MANIK )

Isu ban-ban lama di kawasan jelapang padi kini memerlukan pemantauan yang
rapi kerana kegagalan struktur ini boleh menyebabkan kerugian besar kepada
sektor pertanian dan mengancam keselamatan penduduk setempat. Apakah
langkah-langkah Kerajaan bagi mengatasi isu ini?

YB PUAN WONG MAY ING ( PANTAI REMIS)

Berkaitan dengan isu paras air Sungai Perak yang sentiasa berada pada tahap
rendah, apakah pelan tindakan jangka pendek dan jangka panjang kerajaan
negeri untuk menangani masalah ini secara menyeluruh?

Ini termasuk usaha untuk mengatasi kegagalan operasi loji rawatan air akibat
kekurangan paras air, yang seterusnya menyebabkan gangguan bekalan air. Isu
ini telah memberi kesan yang meluas kepada kehidupan harian rakyat, operasi
perniagaan serta pengeluaran industri, malah mengakibatkan kerugian ekonomi
yang besar.

YB ENCIK ROSLI BIN ABD RAHMAN (PASIR PANJANG)

Dewasa ini, peningkatan populasi kera dan monyet meningkat dengan begitu
ketara bukan saja di kawasan kampung tetapi juga di kawasan perumahan pinggir
bandar. Kehadiran monyet yang besar bilangan ini memberi ancaman kepada
aktiviti pertanian, kerosakan harta benda dan keselamatan rakyat.

Mohon dinyatakan langkah-langkah yang telah dan akan diambil oleh Jabatan
Perhilitan Negeri Perak bagi menangani masalah kacau ganggu kera dan monyet
yang semakin serius dan membimbangkan.

YB KAPT(B) DATO' MOHD NAJMUDDIN BIN ELIAS (BATU KURAU)

APAKAH PERANCANGAN PIHAK KERAJAAN NEGERI BAGI
MEMBANGUNKAN INDUSTRI PELANCONGAN DI SEKITAR JALAN BARU
ANAK KURAU KE KAMUNTING?

YB ENCIK ONG BOON PIOW ( BERCHAM)

Seluruh dunia disebabkan perang di Asia Tengah, isu tenaga seperti bahan api
kendrin, dan sumber elektrik akan mempengaruhi ekonomi menjadi lebih
mencabar.

i. Sila jelaskan adakah pihak Kerajaan Negeri ataupun agensi negeri yang
terlibat. Ada perancangan dekat dan jauh berhadapan dengan cabaran krisis
global ini?

ii. Adakah kenderaan rasmi Kerajaan berkuasa diesel dan petrol, akan
berperingkat digantikan dengan kenderaan EV atau PHEV, yang lebih mesra
alam dan lebih menjimatkan kos bayaran minyak?

iii. Adakah pihak pengurusan SUK Perak ada pelan perancangan untuk
memasang solar panel dan pengecas EV?

YB ENCIK RAHIM BIN ISMAIL ( CHANGKAT JERING )

Mengikut seksyen 433B Kanun Tanah Negara kebenaran dari pihak berkuasa
negeri Foreigner's Concent perlu dibuat dan adalah syarat untuk pembelian
sesebuah hartanah yang melibatkan pembeli yang bukan warganegara,
Soalannya, berapakah jumlah sebenar harta @ rumah dan jenis harta yang
dimiliki oleh bukan warganegara serta nilai minima hartanah tersebut yang boleh
dibeli dalam negeri Perak.

YB CIK JENNY CHOY TSI JEN ( CANNING )

Hasil Pendapatan Kerajaan Negeri

i) Apakah rancangan Kerajaan Negeri dalam menambah hasil pendapatan selain
hasil cukai tanah?

YB ENCIK JASONNG THIEN YEONG (ASTAKA)

Apakah usaha-usaha Kerajaan Negeri dalam

1. Meningkatkan tahap keselamatan jalan raya di jalan negeri A125?

2. Menaiktaraf sistem pencahayaan di jalan negeri Al125 terutamanya dari
Simpang Dua ke Pekan Gurney yang menjadi tempat hotspot kemalangan kerana
lampu jalan yang tidak mencukupi?

3. Membangunkan satu jalan alternatif yang menyambungkan Pekan Sitiawan
dan Bandar Baru Setia Awan Perdana yang merupakan bandar baharu dan
semakin pengguna jalan raya?

YB ENCIK MOHD AKMAL BIN KAMARUDIN (SELAMA)

Kejadian ribut dan angin kencang yang merosakkan rumah penduduk di beberapa
kawasan baru-baru ini menimbulkan persoalan terhadap kesiapsiagaan
menghadapi cuaca ekstrem. Apakah langkah kerajaan negeri bagi meningkatkan
kesiapsiagaan bencana tersebut?

a) Apakah bentuk bantuan jangka panjang kepada mangsa kerosakan rumah
akibat ribut?



20. YB PUAN THULSI THIVANI A/P MANOGARAN ( BUNTONG )

Bangunan terbengkalai Rumah Pangsa Sungai Pari di Buntong adalah antara
masalah infrastruktur terbiar yang sering kali menjadi topik aduan penduduk di
Buntong sehingga menyebabkan masalah-masalah sosial juga. Kawasan terbiar
tersebut juga telah menjadi kawasan untuk aktiviti-aktiviti jenayah. Adakah
kerajaan negeri sedang mengusahakan perancangan untuk membina semula
kawasan tersebut yang keluasannya mencecah hampir 10 ekar?



